
Efni:

Umsögn um frumvarp til breytingu á raforkuiögum, nr. 65/2003 með síðari breytingum.

Hitaveita Suðurnesja hf hefur farið yfir frumvarpið og gerir ekki athugasemdir við þá 

þætti sem fjalla um neyðarsamstarf aðila raforkukerfisins eða breytingar á gjaldtöku vegna 

eftirlits.

Hitaveita Suðurnesja hf gerir hinsvegar athugasemd við fyrirhugaða breytingu á 

mörkun stórnotenda úr 14 MW í 8 MW. Það er mat HS hf að ef breyta á viðmiðum 

stórnotenda þá eigi frekar að hækka þau viðmið fremur en lækka. Með því að hreyfa þessi 

mörk er verið að opna fyrir flutning á raforku allt niður á 11 kV. spennu en það getur vara 

talist til eðlilegra marka fyrir flutning raforku. Einnig hefur lítil umræða farið fram um áhrif 

þessara breytinga á aðra notendur raforku og innbyggða jöfnun flutningsgjalda í landinu.

Komi til þess að nýir notendur óski eftir að kaupa þjónustu fyrir flutning raforku 

samkvæmt stórnotenda gjaldskrá þarf að tryggja að kaupandinn kosti tengingu sína við 
Landsnet. Með því þyrfti viðskiptavinurinn að staðsetja starfsemi sína sem næst 

afhendingastað Landsnets og spara þar með gjöld vegna langra og óheppilegra tenginga. 
Notandi sem kaupir 8 MW með yfir 8.000 klst. nýtingu getur ekki staðið sjálfur undir miklum 
fjarfestingum vegna notkunar sinnar. Ef kaupandinn velur að vera langt frá afhendingarstað 

Landsnets verður hann að tengja notkun sína gegnum dreifikerfi viðkomandi dreifiveitu, sem 
þjónar á því svæði sem hann hyggst reisa sína starfsemi á, með þeim gjöldum sem því fylgja 

og aðrir sambærilegir notendur þurfa að greiða.

Hitaveita Suðurnesja hf leggur til og vill taka undir tillögur Orkustofnunar að við 

breytingu á raforkulögum verði ráðherra heimilt að breyta afmörkun dreifiveitusvæða.



Óvissa virðist ríkja um heimildir ráðherra til að breyta afmörkun dreifiveitusvæða. Leiða má 

að því líkum að uppbygging nýrra svæða kunni að vera á hagkvæmari hátt sinnt frá öðrum 
dreifiveitusvæðum. Því er tillagan um að í lögum sér sérstaklega tekið fram um heimild 

ráðherra til breytinga á dreifiveitusvæðum að uppfylltum skilyrðum.

Tillaga: Við 13. gr. IV. kafla bætist við ný málgrein: Ráðherra er heimilt að breyta 

afmörkun svæðis sem sérleyfi dreifingar nær til, enda leiði breytingin til hagkvæmari 

uppbyggingu raforkukerfisins. Ráðherra skal leita álits viðkomandi sveitarfélaga við breytingu 

á afmörkun sérleyfissvæðis.

